
4. november 2009 UKA 2009/44

Naalakkersuisut utoqqalinersiat pillugit Inatsisartut peqqussutaata nr. 3-p 7. maj 2007-
imeersup allanngortinnissaa siunertaralugu siunnersuummik saqqummiussaqaqqullugit 

peqquneqarnissaannik aalajangiiffigisassatut siunnersuut, aapparisap imaluunniit 
inooqatigisap toqukkut qimagunneratigut utoqqalinersiaasa qaammatini marlunni 
tulliuttuni aapparisamut qimataasumut tunniunneqartalernissaat siunertaralugu

(Inatsisartunut ilaasortaq Debora Kleist, Inuit Ataqatigiit)

pillugu

Ilaqutariinnermut Ataatsimiititaliap

ISUMALIUTISSIISSUTAA

Aalajangiiffigisassatut siunnersuutip aappassaaneerneqarnerani saqqummiunneqartoq

Ilaqutariinnermut Ataatsimiititaliaq suliarinninnermini ukuninnga inuttaqarpoq:

Inatsisartunut ilaasortaq Debora Kleist, Inuit Ataqatigiit
Inatsisartunut ilaasortaq Jane Petersen, Inuit Ataqatigiit
Inatsisartunut ilaasortaq Astrid Fleischer Rex, Demokraatit
Inatsisartunut ilaasortaq Ruth Heilmann, Siumut
Inatsisartunut ilaasortaq Naja Petersen, Atassut, sinniisussaq

Ulloq  14.  oktober  2009-mi Inatsisartuni  siullermeerinerup  kingorna  aalajangiiffigisassatut 
siunnersuut Ilaqutariinnermut Ataatsimiititaliap misissorpaa.

Apeqqutit
Apeqqutit arlallit akineqarnissaannik Ilaqutariinnermut Ataatsimiititaliap Isumaginninnermut 
Naalakkersuisoq  qinnuigaa.  Naalakkersuisunut  ilaasortap  akissutaata  nuutinnera 
Ilaqutariinnermut  Ataatsimiititaliap  apeqquteqaataanut  ilanngullugu  isumaliutissiissummut 
matumunnga ilanngussatut ilanngunneqarpoq.

Pisariaqarnera  naapertorlugu  akissut  isumaliutissiissummi  Ilaqutariinnermut 
Ataatsimiititaliamit ilanngunneqartassaaq.

Siunnersuutip siunertaa imarisaalu
Inooqatigisap  aapparisalluunniit  toqukkut  qimagunnerani  utoqqalinermi  pensionisiaasa 
aapparisamut  qimagaasumut  utoqqalernermi  pensionisialimmut  qaammatini  marlunni 
tunniunneqartarnissaannik qulakkeerinninnissaq siunnersuuteqartup kissaatigaa.

Ilaqutariinnermut Ataatsimiititaliap oqaaseqaatai
Inooqatigisamik aapparisamilluunniit annaasaqarnermi ajornartorsiulertarneq pillugu partiinit 
Naalakkersuisunillu  oqaaseqaatigineqartut  ilassuteqarfiginagit  Ilaqutariinnermut 
Ataatsimiititaliamit taperserneqarput.

Toqusoqarnerani  inatsisikkut  periarfissiissutigineqartut  iluini  kommunit 
sullississutigisartagaat  ikiuutigisartagaallu  Isumaginninnermut  Naalakkersuisoqarfimmit 
ilisimasaqarfigineqannginnerat naammaginanngitsutut isigineqartariaqarpoq.
Ullumikkut  kommunit  sisamaapput  kommunillu  taakku  sisamat  isumaginninnermut 
tunngasuni  inatsisinik  annertullutillu  amerlasuunik  qanoq  aqutsinerat  Isumaginninnermut 
Naalakkersuisoqarfiup ilisimasaqarfigissallugu pisussaaffigaa.

Siusinaartumik  pensionisiallit  siunnersuummut  ilanngunneqarnissaat  siunnersuummik 
siullermeerinermut atatillugu soqutigineqarpoq.

Inooqatigisap  aapparisalluunniit  toqukkut  qimagunnerani  utoqqalinermi  imaluunniit 
siusinaartumik pensionisiaasa aapparisamut qimagaasumut utoqqalernermi pensionisialimmut 
siusinaartumilluunniit  pensionisialimmut  qaammatini  marlunni  tunniunneqartarnissaat 
Ilaqutariinnermut Ataatsimiititaliamit taperserneqarsinnaavoq.

Siunnersuutip aningaasatigut kingunerisassai pillugit Naalakkersuisut paasissutissiissutigisaat 
naapertorlugit  siunnersuummik  akuersissutiginninneq  aningaasaliissutaareersut  iluini 
ingerlanneqarsinnaavoq.  Tamanna  aamma  atuuppoq  siusinaartumik  pensionisiallit 
siunnersuummut ilanngunneqassappata.

Kiisalu  utoqqaat  piginnaatitaaffii  pillugit  siunnersuisarnerup  ersarissaavigineqarnissaa 
Ilaqutariinnermut Ataatsimiititaliamit kaammattuutigineqassaaq.

Allannguutissatut siunnersuuteqarnissamik pisariaqartitsineq
Siusinaartumik  pensionisiaalit  siunnersuummi  aamma  ilaatinneqassasut  Ilaqutariinnermut 
Ataatsimiititaliaq  isumaqarpoq,  taamaattumillu  aalajangiiffigisassatut  siunnersuummut 
allannguutissatut siunnersuummik saqqummiussinissaq pisariaqarluni.

Tamatuma  kingunerisaanik  aalajangiiffigisassatut  siunnersuummut  allannguutissatut 
siunnersuut Ilaqutariinnermut Ataatsimiititaliamit isumaqatigiittumit saqqummiunneqarpoq:

Katissimallutik  aappariit  inooqatigiilluunniit  aappaata  toqunerani  qimagaasoq 
toqukkut  qimaguttup  utoqqalinermi  imaluunniit  siusinaartumik  pensionisiaanik 
qaammatini marlunni pisartagaqarsinnaaqqullugu utoqqalinermi pensionisat aammalu 
siusinaartumik pensionisiat pillugit maleruagassanut allannguutissatut siunnersuummik 
2010-mi  saqqummiussinissamut  Naalakkersuisut  peqquneqarnissaannik 
aalajangiiffigisassatut siunnersuut.

Inassuteqaat
Allannguutissatut  siunnersuut  akuerineqassasoq  ataatsimiititaliap  isumaqatigiittup 
inassutigaa.

Taama  oqaaseqarluni  Ilaqutariinnermut  Ataatsimiititaliap  siunnersuut 
aappassaaniigassanngortippaa.

Debora Kleist
Siulittaasoq

Jane Petersen Astrid Fleischer Rex

Ruth Heilmann
Naja Petersen 

Knud Kristiansen sinnerlugu

	UKA 2009/44


Ark1

		Missingersuinermi tunngavigisaq

		Aappariit annerpaamik pissarsiarisinnaasaat

		Ukiumut		159,000

		Qaammammut		13,250

		Kisimiittut annerpaamik pissarsiarisinnaasaat

		Ukiumut		116,600

		Qaammammut		9,717

		Aappariit kisimiittullu assigiinngissutaat

		Qaammammut		3,533

		Ukiumut utoqqalinersiallit 6,8% miss. toqusarput

		2010-mi utoqqalinersiallit 2676 missaaniissapput, taakkunannga 181 miss. toqukkut qimagunniissaat siulittuutigineqarpoq. Ilimagaarput taakkunannga  75% aappaqartut, tassalu inuit 135-it.

		Akileraarut ilanngaatiginagu utoqqalinersiat katillugit aningaasartuutigineruneri:

				135 x 3.533 =		476,955

		Aningaasartuutit katillugit akileraarut 42%-isoq ilanngaatigereerlugu:

				476.955 x 0,42 =		276,633





Ark2

		





Ark3

KALAALLIT NUNAANNI  NAMMINERSORLUTIK OQARTUSSAT - GRØNLANDS SELVSTYRE 


Inatsisartut
Inatsisartut Allattoqarfiat 


Inatsisartut
Bureau for Inatsisartut


Isumaginninnermut Naalakkersuisoq
/Aatsisartunit aanneqassaaq. 
     
 


UKA 2009/44-mut aalajangiiffigisassatut siunnersuummik Ilaqutariinnermut 
Ataatsimiititaliap suliarinninnera.   


UKA  2009/44-mut  siunnersuut  Ilaqutariinnermut  Ataatsimiititaliamit 
suliarineqartussanngorlugu  ulloq  14.  oktober  2009-mi  innersuussutigineqarpoq. 
Siunnersuutip  sukumiisumik   misissornera  siullermeerinermilu  oqaaseqaatit 
tunngavigalugit  Ilaqutariinnermut  Ataatsimiititaliaq  makkuninnga 
apeqquteqarnissamut pissutissaqalersippaat: 


1) Innuttaasut  matumani  ilanngullugit  utoqqalinersiutillit  siusinaartumillu 
soraarnerussutisiallit  aapparisaat  inooqataalluunniit  toqukkut 
qimagussimatillugit  aningaasatigut  allatigulluunniit  ikiorserniarlugit 
kommunit  ullumikkut  sunik  periarfissaqarnersut  nassuiaqqullugu 
Naalakkersuisunut ilaasortaq qinnuigineqarpoq.


2) Toqusoqarsimatillugu Inatsisini sinaakkutissatut periarfissat iluini kommunit 
naammaginartumik sullissisartut  ikiorsiisartullu  Naalakkersuisunut 
ilaasortap nalilerpaa?   


3) Toqusoqartillugu  qimataasunut  pigisanut  agguaassisarnermi 
eqqartuussivik sullissillunilu ikiorsiisarpa?


4) Siunnersuutip  ilusimisut  iluseqartup  akuerineqarnissaa  qanoq 
akeqassanersoq  Naalakkersuisunut  ilaasortamut  naatsorsoqquneqarpoq. 
Taamaaliornikkut  Inatsisartut  aalajangiinissaminnut  naammattumik 
tunngavissinneqarsinnaaniassammata.  Inatsisit  atuuttut  naapertorlugit 
siunertamut  ullumikkut  kommunit  aningaasat  matussusertariigaat 
naatsorsuinermi pingaartinneqassapput.  


5) Siusinaartumik  soraarnerussutisiallit  aaqqiinermut  assigiimmik 
ilaatinneqalernissaannik  pisariaqartitsisoqarnersoq  Naalakkersuisunut 
ilaasortamit nalilerneqarpa?


6) Siusinaartumik  soraarnerussutisiallit  assinganik 
piginnaatitaaffeqalissappata ataatsimut qanoq akeqassava?


Dato: 21. oktober 2009
Sags.nr. 01.38.02.05-
00062


Inatsisartut Allattoqarfiat 
Bureau for Inatsisartut
Postboks 1060
3900 Nuuk
Oq/tel +299 34 50 00
Fax +299 32 46 06
inatsisartut@inatsisartut.gl
www.inatsisartut.gl

7) Siunnersuutip  qanoq  aningaasalersorneqarnissaanut  Naalakkersuisunut 
ilaasortaq  siunnersuutissaqarpa.  Matumani  aaqqissuussinermut 
siusinaartumik  soraarnerussutisiallit  ilaatinneqaraluarpataluunniit 
ilaatinneqanngikkaluarpataluunniit.  


Apeqqutinut  akissutigineqartut  siunnersuummut  Ataatsimiititaliap 


isumaliutissiissutissaanut ilanngunneqarnissaa naatsorsuutigineqassaaq. 


Siunnersuummik  suliarinninnissaq  aammalu  siunnersuutip 


aappassaaneerneqarnissaanut  isumaliutissiissuteqarnissamut  piffissaliussaq 


eqqarsaatigalugu  kalaallisut  danskisullu  akissutip  kingusinnerpaamik  ulloq  2. 


november  2009  Ilaqutariinnermut  Ataatsimiititaliamit  tiguneqareersimanissaat 


qinnutigaara. Akissut qarasaasiakkut uunga nassiunneqassaaq: jhh@gh.gl


Inussiarnersumik inuulluaqqusillunga


Debora Kleist
Ilaqutariinnermut Ataatsimiititaliap siulittaasua



mailto:jhh@gh.gl



		UKA 2009/44-mut aalajangiiffigisassatut siunnersuummik Ilaqutariinnermut Ataatsimiititaliap suliarinninnera.   






NAMMINERSORLUTIK OQARTUSSAT  GRØNLANDS SELVSTYRE 


Isumaginninnermut Naalakkersuisoq 
Medlem af Naalakkersuisut for Sociale Anliggender 


Ilaqutariinnermut ataatsimiititaliaq
  


 


Ilaqutariinnermut ataatsimiititaliap aalajangiiffigisassatut siunnersuummik 
UK 2009/44 suliarinninneranut atatillugu akissuteqaat 


Ilaqutariinnermut  ataatsimiititaliap  2009-imi oktoberip  21-iani  apeqqutaanut 
atatillugu makkua ilisimatitsissutigisinnaavakka:


1)
Innuttaasut  matumani  ilanngullugit  utoqqalinersiutillit  siusinaartumillu 
soraarnerussutisiallit  aapparisaat  inooqataalluunniit  toqukkut  qimagussimatillugit 
aningaasatigut  allatigulluunniit  ikiorserniarlugit  kommunit  ullumikkut  sunik 
periarfissaqarnersut  nassuiaqqullugu  Naalakkersuisunut  ilaasortaq 
qinnuigineqarpoq.


1-mut akissut
Katissimasap (inooqatigisap)  toqukkut  qimangunneranut  atatillugu  innuttaasunut, 
tassunga  ilanngullugit  utoqqalinersialinnut  siusinaartumillu  pensionisialinnut, 
aningaasatigut  ikiorsiissutaasinnaasunik  kommunini  aningaasanik 
immikkoortitsisoqartanngilaq.  Kommunit  siusinaartumik  pensionisialinnut 
periarfissaqarput  ataasiartumik  ikiorsiinissamut  aamma  inuuneq  annaanniarlugu 
ikiorsiineq  utoqqalinersialinnut  katissimasap  (inooqatigisap)  toqukkut 
qimagunneranut atatillugu periarfissaavoq. 


Katissimasap  (inooqatigisap)  toqukkut  qimagunneranut  atatillugu  aningaasatigut 
kingunerisassat  eqqartorneqartillugit,  tamatumani  pingaaruteqarpoq 
maluginiassallugu,  tassalu  pisortanit  pisartakkat  kisimiittumut 
annertussusilerneqarneri  aappariinnut  naleqqiullugit  qaffasinnerummata, 
taamaattumillu  tassuuna  inummut  ataatsimut  inuuniutissat  aappariinnut 
naleqqiullugit annertunerunissaat eqqarsaatigineqareerlutik. 


Utoqqalinersialik  siusinaartumilluunniit  pensionisialik,  katissimasaminik 
(inooqatigisaminik)  annaasaqartoq  taamaalilluni  qaffasinnerusunik 
pensionisiaqarnissaminut,  ineqarnermut  tapiiffigineqarnissaminut,  meeqqanut 
tapeqarnissaminut  il.  il.  piginnaatitaasarpoq.  Taamaalillunilu  inuuniarnerup 
tungaatigut  aningaasartuuteqarnerunissamut  aningaasatigut  immikkut 
isiginiarneqarluni. 


2.november 2009
Sags nr.
2009-021537
Dok.nr. 248022


Postboks 260
3900 Nuuk
Tlf. (+299) 34 50 00
Fax (+299) 32 55 05
E-mail: in@gh.gl

Katissimasamik  (inooqatigisamik)  annaasaqarneq  allannguutinik  annertuunik 
qimagaasumut piffissami siullermi nassataqartarpoq, tassalu suliassatigut aamma 
misigissutsit  tungaasigut,  Naalakkersuisullu  naliliinerat  malillugu  UKA  2009/44 
akuerissutigineqarneratigut  qulakkeerneqarsinnaavoq  qimagaasoq 
katissimasamik(inooqatigisamik)  annaasaqarnermini  aliasuuteqarnerani 
toqqissilluni atuisinnaanissaa.


2)
Toqusoqarsimatillugu  Inatsisini  sinaakkutissatut  periarfissat  iluini  kommunit 
naammaginartumik  sullissisartut  ikiorsiisartullu  Naalakkersuisunut  ilaasortap 
nalilerpaa?   


2-mut akissut
Toqusoqarneranut  atatillugu  kommunit  qanoq  sullissisarnersut  qanorlu 
ikiuuttarnersut. Isumaginninnermut Naalakkersuisoqarfiup ilisimasaqarfiginngilaa.


3)
Toqusoqartillugu  qimataasunut  pigisanut  agguaassisarnermi  eqqartuussivik 
sullissillunilu ikiorsiisarpa?


3-mut akissut
Pigisanik agguaassisarneq uanga suliassaqarfimma iluaniinngilaq, taamaattumillu 
Ilaqutariinnermut ataatsimiititaliaq tamatumuuna oqartussaasunut innersuullugu.


4)
Siunnersuutip  ilusimisut  iluseqartup  akuerineqarnissaa  qanoq  akeqassanersoq 
Naalakkersuisunut  ilaasortamut  naatsorsoqquneqarpoq.  Taamaaliornikkut 
Inatsisartut  aalajangiinissaminnut  naammattumik  tunngavissinneqarsinnaanias-
sammata.  Inatsisit  atuuttut  naapertorlugit  siunertamut  ullumikkut  kommunit 
aningaasat matussusertariigaat naatsorsuinermi pingaartinneqassapput.  


4-mut akissut
Missingiut ilanngunneqarpoq.


5)
Siusinaartumik  soraarnerussutisiallit  aaqqiinermut  assigiimmik  ilaatinneqalernis-
saannik pisariaqartitsisoqarnersoq Naalakkersuisunut ilaasortamit nalilerneqarpa?


5-mut akissut
Aallaavittut  uanga  naliliinera  unaavoq,  tassalu  siusinaartumik  pensionisiallit 
peqqussummut  taamaattumut  aamma  ilaasariaqaraluartut,  soorlu  UK  2009/44 
oqaluuserisassami siunnersuutigineqartoq.


6)
Siusinaartumik  soraarnerussutisiallit  assinganik  piginnaatitaaffeqalissappata 
ataatsimut qanoq akeqassava?

6-mut akissut
Aningaasartuutit qanorpiaq amerlatiginersut naatsorsornissaat periarfissaanngilaq, 
kisianni  Isumaginninnermut  Naalakkersuisoqarfiup  ilimaginngilaa  siusinaartumik 
pensionisiallit  UK  2009/44-imut  ilanngunneqaraluarpata,  tamanna 
malunnaatilimmik aningaasartuuteqarnerulernermik kinguneqassasoq.


7)
Siunnersuutip qanoq aningaasalersorneqarnissaanut Naalakkersuisunut ilaasortaq 
siunnersuutissaqarpa.  Matumani  aaqqissuussinermut  siusinaartumik 
soraarnerussutisiallit  ilaatinneqaraluarpataluunniit  ilaatinneqanngikkaluar-
pataluunniit.


7-mut akissut
UK 2009/44  aningaasaliissutit  iluini  aningaasalerneqarsinnaavoq,  aamma 
siusinaartumik pensionisiallit UK 2009/44-imut ilanngunneqaraluarpata. 


Inussiarnersumik inuulluaqqusilluta


Maliina Abelsen


Isumaginninnermut Naalakkersuisoq

